
GOUVÈNÈ CUOMO ANONSE PWOGRAM KOLÈJ BONÈ MANIFAKTI AVANSE NAN HIGH SCHOOL 

BURGARD BUFFALO  

 

Pwogram lan pral etabli yon rezo travayè ki byen edike ak fòme pou karyè nan manifakti avanse  

 

Gouvènè Andrew M. Cuomo jodia te anonse yon pwogram nan PS 301 Burgard High School ki pral fòme 

elèv yo nan konpetans tankou oto teknoloji, soudi, ak teknoloji zouti machin. Kreyasyon pwogram kolèj 

bonè nan manifakti avanse, yon pati nan inisyativ Buffalo Billion, travay pou konble fose a nan bezwen 

mendèv ak aliyen sistèm fòmasyon Buffalo avèk karyè nan endistri debaz sa. SUNY Kolèj Teknoloji nan 

Alfred se yon patnè enpòtan nan inisyativ sa e li pral amelyore pwogram etid la nan Burgard, nan bay 

diplòm dezan a elèv yo ki fè yon 13
yèm

 ane.  

 

“Nouvo inisyativ enteresan sa pote ansanm de nan pi gwo priyorite administrasyon sa a: kreye yon rezo 

pou elèv yo jwenn konpetans nesesè pou garanti travay nan mache travay 21
yèm

 syèk la pandan lap 

transfòme ak re-dinamize pati lwès New York,”Gouvènè Cuomo te deklare. “Jodia reprezante yon lòt 

etap nan efò eta pou rebati ekonomi buffalo ak kreye yon fondasyon solid pou kwasans dirab pou asire 

ke jèn nou yo gen aksè a opòtinite ak travay pou ane kap vini yo. Anons sa se yon lòt egzanp nan 

envestisman Buffalo Billion ap delivre pou ekonomi rejyon an ak kontinye elan ak enèji ke w kapab santi 

nan kominote yo nan pati lwès New York.” 

 

Gouvènè Adjwen Robert J. Duffy te deklare, “Nouvo pwogram sa a pral yon elan pou elèv high school 

Buffalo yo, lap ba yo konpetans yo bezwen pou garanti travay manifakti ki deplizanpli an demann. Nan 

nouvo ekonomi Buffalo a, bezwen pou fabrikan kalifye pat janm osi elve pase anvan, e grasa vizyon 

Gouvènè Cuomo, eta ap bay a elèv sa yo ki nan katye defavorize zouti pou yo antre nan yon domèn 

pwofesyonèl rantab epi vini yon pati nan devlopman pati lwès New York.”  

 

Yo estime ke pral genyen plis pase 17,000 pozisyon lokal nan manifakti avanse nan pati lwès New York 

ant kounye a ak 2020. Aktyèlman, plis pase 80 pousan elèv yo nan high school Burgard ap viv anba nivo 

povrete. Avèk yon pousantaj gradyasyon lekòl la ki se sèlman 30% pousantaj chomaj global minorite a 

nan vil Buffalo se 19 pousan. Grasa pwogram lan, Burgard pral itilize fòmasyon ak edikasyon pou konble 

fose a ant moun yo kap chèche travay ak anplwayè ki bezwen travayè kalifye. 

An patenarya avèk SUNY Kolèj Teknoloji nan Alfred, lekòl la pral vini tou yon lekòl ki gen pwogram pou 

kolèj bonè kote elèv yo ka pran klas nan Machinri CNC, Oto Teknoloji, ak Zoudi. Klas yo pral anseye pa 

pwofesè Burgard yo an kolaborasyon avèk Alfred State e elèv yo kapab resevwa yon diplòm dezan apre 

yo vin konplete yon 13
èm

 ane.  

 

Prezidan Konsèy Lekòl Buffalo Dr. Barbara Seals Nevergold te deklare, “Sa a se yon plan reyèl pou non 

sèlman bay elèv segondè Burgard yon kolèj edikasyon men tou yon karyè rantab nan domèn manifakti 

avanse. Nan pote klas SUNY Alfred nan high school, yo ankouraje elèv yo pou fè tranzisyon sa nan travay 

nivo kolèj bonè, sa ki devlope estim tèt yo ak konfyans pandan yap avanse. Mwen enpasyan pou tande 

plis ak plis elèv Burgard di, '‘Mwen pral nan kolèj paske se fason sa mwen pral fabrike yon pi bon avni 

pou tèt mwen.’” 

 

Prezidan Alfred State Dr. Skip Sullivan te deklare, “Alfred State kontan paske yo te mande l pou jwe yon wòl 

enpòtan nan devlope nouvo manifakti avanse nan kolèj bonè. Inisyativ sa a pral prepare elèv Burgard yo pou 

yo kalifye pou karyè nan manifakti avanse sa ki an gwo demann nan rejyon an. Li pral chanje lavi.” 

 

Pwogram lan pral kòmanse 1
ye

 jiyè avèk yon “akademi elèv premyè ane” “freshman academy” pou elèv 

kap kòmanse yo pou ede avèk kou ratrapaj lekti ak matematik. Yon pwogram “Siksè Kle” pral mete anfaz 

sou oto-emansipasyon pou alafwa elèv ak pwofesè, ankouraje ke yo aprann karakteristik pou posede 

avni yo ak chanje kilti lekòl la.  

 

Burgard aktyèlman gen pwogram edikasyon teknik ak karyè (CTE) nan soudi ak fabrikasyon, teknoloji 

reparasyon otomobil ak desen asiste pa òdinatè (CAD/CAM),men li te gen difikilte avèk pousantaj 

gradyasyon nan edikasyon jeneral. Yo atann ke pwogram sa pral ogmante pousantaj gradyasyon nan 

high school, ansanm avèk kantite elèv ki te resevwa diplòm dezan. Pwogram lan pa gen enpak negatif 

sou travay pwofesè lekòl piblik Buffalo yo. 

 

Di wi Buffalo, yon patenary a lokal ki angaje pou konsiderableman ogmante pousantaj gradyasyon ak 

kolèj ak high school ak elèv lekòl chatè yo, pral bay bousdetid a elèv yo ki ale nan kolèj aplentan, anplis 

pou Reve l/Fè l, yon pwogram estaj ki te kreye pou edike nouvo jenerasyon mendèv sou karyè nan 

manifakti avanse, pral bay tour ak koneksyon a manifakti yo pou elèv ak fakilte Burgard. Depatman 

Travay Eta New York (DOL) ak Biwo Jèn Majistra pral bay estaj ete ak asistans travay pou kèk elèv ki 

chwazi pou travay apre gradyasyon nan high school.  

 

Di Wi Direktè Egzekitif Buffalo David Rust te deklare, “Ogmante kantite gradye nan kolèj ak high school 

ki soti andeyò lekòl piblik Buffalo enpòtan si nap devlope ekonomi pati lwès New York. Nouvo pwogram 

sa a fè egzakteman sa nan bay elèv yo opòtinite pou kòmanse pouswit yo de yon diplòm apre high 

school lè yo kòmanse high school nan pwogram ki tout men asire yon bon travay pral disponib a yo yon 

fwa yo fini etid yo. Se yon viktwa pou elèv yo ak tout rejyon an.” 

 

Todd Tranum,Prezidan/PDG nan Chanm Komès Konte Chautauqua ak Direktè Egzekitif Asosyasyon 

Manifakti nan Southern Tier ak Dream It. Do It. Pati Lwès New York te deklare, “Devlopman yon mendèv 

kalifye pou sipòte manifakti nan tout rejyon an se misyon dezan inisyativ dream it do it. Nou kontan 

dèske nou patisipe nan patenarya sa pou bay elèv high school yo opòtinite pou yo pouswiv edikasyon 

teknik yo e finalman garanti gwo karyè nan manifakti.” 

 

Chris Sansone, Prezidan Alyans Manifakti Buffalo Niagara ak Manadjè pou Pwogrè Kontinye nan Keller 

Technology Corporation te deklare, “Manifakti Rejyonal te santi efè yon tiyo eskolè ki te deklanche depi 

kèk tan. Kòm yon rezilta manifakti yo nan zòn lan te fòse pou bay fòmasyon travay ki pi apwofondi pou 

peryòd tan ki pi long nan redwi pwodiktivite yo ak afekte rezilta finansye yo. Defi sa yo pral vini pi frekan 

nan pwochen senk a setan yo avèk jenerasyon mendèv la ki pral prepare pou retrèt. Entwodi kou 

teknoloji manifakti avanse a elèv high school yo, angaje yo nan konvèsasyon ak mete yo okouran sou 

opòtinite ak potansyèl pou yo touche ki egziste jodia se kle pou dirabilite alontèm ak kwasans sektè 

manifakti nou an. Nou aplodi efò yo ki sou wout nan Burgard e nap rete tann pou bati yon relasyon 

alontèm avèk pwogram lan.” 

 

Majistra Vil Buffalo Byron W. Brown te deklare, “Mwen apresye Gouvènè Cuomo anpil paske li te bay 

resous pou kreye yon pwogram manifakti inik pou jèn nou yo nan Burgard High School ki pral bay elèv sa 

yo kapasite pou konplete diplòm dezan nan 5 ane epi pozisyone yo pou anpil travay manifakti ki egziste 

nan vil la e ki te kreye nan Vil Buffalo. Mwen kontan anpil paske mwen te jwe yon wòl nan ede pou 

negosye devlopman sa avèk Eta Lekòl Piblik Buffalo ak Alfred State College.” 

 

Manm Asanble Crystal Peoples-Stokes te deklare, “Yon travay ki peye byen, yon diplòm kolèj, konpetans 

inik ak yon avni ki plen avèk pwomès ak respè. Se sa a rezo manifakti avanse nan Burgard High School ap 

ofri elèv yo. Mwen aplodi Gouvènè Cuomo paske li ankouraje kolaborasyon ant Burgard, SUNY Alfred 

State ak manifakti avanse nan pati lwès New York. Envestisman Buffalo Billion sa nan sant vil la kapab 

potansyèlman chanje yon katye kòmanse avèk premye elèv ki kòmnase pouswiv yon fòmasyon ki pral 

mennen a yon karyè ki pote fwi.” 

 

Prezidan Konsèy Komen Buffalo Darius Pridgen te deklare”Pwogram manifakti avanse a nan Burgard 

High School se sètènman yon strateji ki ka travay pou ogmante pousantaj travay ak resevwa yon diplòm. 

Buffalo Billion, grasa kolaborasyon inik sa avèk SUNY Alfred State, ap bay yon opòtinite pou elèv sa yo ki 

a risk pou pi byen prepare pou avni yo nan mete travay ki peye byen a dispozisyon yo. Mwen aplodi 

Gouvènè Cuomo pou pwogram viktwa sa kap bay espwa a yon kominote nan ajoute teknisyen ki kalifye 

nan mendèv yo.”  

 

Ko-Prezidan Konsèy Devlopman Ekonomik Rejyonal Pati Lwès New York ak Prezidan Inivèsite Buffalo 

Satish Tripathi te deklare, “Pwogram kolèj bonè sa nan Burgard High School se yon inisyativ inove ki pral 

ede mete jèn nou yo sou chemen karyè sa ki pral pèmèt yo gen siksè epi rete nan lwès New York pandan 

lap konble fose a nan yon sektè endistri debaz. Mwen aplodi Gouvènè Cuomo pou lidèchip li nan agrandi 

anplis fòs rejyon nou an nan manifakti avanse, pandan egalman lap ogmante pousantaj gradyasyon nan 

Burgard epi prepare elèv yo avèk konpetans ki prepare pou travay kap mete yo nan pozisyon pou siksè 

ak kontribye nan ekonomi 21
yèm

 syèk la.” 

Ko-prezidan Konsèy Devlopman Ekonomik Rejyonal pati Lwès New York ak Gwoup Devlopman Larkin 

Patnè Jesyon Howard Zemsky te deklare, “Rejyon Niagara Buffalo anba apwovizyonman talan kalifye nan 

manifakti ap antrave pwodiktivite ak potansyèl kwasans nan rejyon nou an. Inisyativ sa pral fòme elèv yo 

pou ranpli demannn travay - patikilyèman pwodiksyon okipasyon kalifye - ak kenbe jèn nou yo, ak 

konpayi nou yo, nan rejyon an. Buffalo Billion te yon enstriman nan mete pwogram sa sou pye e mwen 

aplodi tout patnè nou yo nan kominote a ki te asiste nan efò a.” 

 

Alfred State se yon kolèj konplè teknoloji ki gen de pwogram dezan ak katran nan domèm manifakti 

avanse a. Sa a enkli elaborasyon CAD, soudi, machin zouti, konstriksyon elektrik ak antretyen elektrisyen 

nan nivo asosye ki konsantre nan metye spesyalize ak teknoloji jeni elektrik ak teknoloji jeni mekanik 

nan nivo degre asosye ak bakaloreya. Pwojè ki baze sou aprantisaj se yon pyès metrès nan kilti Alfred 

State. Kòm yon rezilta, Alfred State gen yon 99 pousan travay ak to transfè. 

